
ТЕЛПУЛУ 

«Мерчен» -
чӑн тӗн ҫути 
Наци библиотекинчи «Мерчен» хӑна 
тӗпелӗнче культурӑпа тӗн мероприятийӗсем, 
православи лекторийӗсем ирттересси 
йӑлана кӗнӗ. Вӗсене Чӑваш митрополийӗн, 
вӗрентӳпе социаллӑ учрежденисен 
представителӗсем хутшӑнаҫҫӗ. 

Унта ҫак кунсенче «Ҫут ӗҫ ҫути» ятпа иртнӗ тӗлпулӑ-
ва Чӑваш наци телерадиокомпанийӗн журналисчӗсем-
пе митрополи ӗҫченӗсем - Гурий /Данилов/ архиман
дрит, Сӗнтӗрвӑрри епископне тин кӑна суйланнӑ Иг
натий /Суранов/ архимандрит, Михаил Иванов прото
иерей /Шупашкар/, Николай Мазиков протоиерей /Шу
пашкар/, Петр Федоров протоиерей /Шупашкар/, Мак
сим Зарубин протоиерей /Хӗрлӗ Чутай/, Илия Лебедев 
иерей /Шупашкар районӗнчи Шемшер/, Серафим /Ляль-
кин/ игумен /Патӑрьел районӗнчи Тӑрӑн/ тата ыттисем 
пынӑ. Унта ҫавӑн пекех пултарулӑх интеллигенцийӗ, 
общество, православи юхӑмӗсен хастарӗсем, «Тӑван 
Атӑл» журнал редакторе Лидия Филиппова, «Ырӑ хы-
пар» журналӑн тӗп редакторе Вера Савельева, право
слави литературине чӑвашла куҫаракан Виталий Енӗш 
писатель, ыттисем хутшӑннӑ. 

Тӗлпулура Чӑваш наци телерадиокомпанийӗн аслӑ 
редакторе Роза Деменцова ертсе пыракан «Пачӑшкӑ 
сӑмахӗ», «Чӗрӗлӗх ҫути», «Азы просвещения», «Сим
вол веры» радиопрограммӑсен пӗлтерӗшӗ ҫинчен ЧР 
Культура министерствин этноконфесси хутшӑнӑвӗсен 
пай пуҫлӑхӗ Кирилл Павлов ҫапла каланӑ: 

- Шӑпах вӗсем культурӑпа кӑмӑл-сипет пахалӑхӗсе-
не упраса хӑварма, православии ӗмӗртен ӗмӗре куҫса 
пыракан еткерлӗхӗпе ҫывӑхланма, паянхи ҫамрӑка па
триот воспитанийӗ пама пулӑшаҫҫӗ. 

Мероприятире тӗн ҫыннисем кӑна мар, тӗрлӗ рай-
онтан килнӗ радиоитлекенсем те сӑмах илнӗ. Вӗсем 
асӑннӑ программӑсен пӗлтерӗшне палӑртнипе пӗрлех 
вырӑнти ҫивӗч ыйтусене те хускатнӑ. Музыка тӗпелӗн 
тӗлпулӑвне тӗн кӗвӗ-ҫемми илемлетнӗ. Шупашкар-
ти Христос Чӗрӗлсе тӑнипе хисепленекен храмӑн на
стоятеле Михаил Иванов протоиерей Наци вулавӑшне 
«Балавариани: мудрость Балавара» кёнекесен пуххи-
не парнеленӗ. 

Вера АРХИПОВА. 


